
Ljaljumeg

kasicuayan, izua ka ita cavilj, maru gemazalj a kalevelevan, na
mugadagadaw manu gemudjalj saka inianga kameljai a qudjalj a
patjemasulem a patjemaljia, kemljang a ramaljemaljeng tu pasaliw aicu a
kalevelevan aya.

manu paqulid angata a kai nua ramaljemaljeng. kapida anga gadaw a
gemudjaqudjalj, sinivaik anga a marka quma, a marka tapaw a marka
nanemanemanga a penuljat i ginaljan, kumalj a marka gemuzimuzip sinivaik
anga nua zaljum a penuljat uta.

pai kemudanga itjen patjatjuayaya a tagaljagaljan a mapuljat, tjara tjen
a macai tua tja culjan aya tiamadjiu.

pai tuazua, izua macidilj a vavayan a pinaqgaljai aravac nua timaimanga
I ginaljan, a pinaka ti Ljaljumeg. Mangetjez a tagaljagaljan i tjai Ljaljumeg a
kivadaqg tu uri kemudanga itjen tua tja tjaivilj a tja sikacu aya, nekanga nu
nanemanemanga a magati a tja kanen, nekanga uta a tja tjaljayan a uri tja
sitalem a mumalj aya.

ka lemangeda ti Ljaljumeg sagetju aravac a varung nimadju, sa vaik
timadju a sema tua gadugadu i ginaljan, sa pasa kalevelevan a kigaung
timadju tua nagemati a Cemas, sa givu timadju a: “tisun a nagemati a
Cemas, pacucun sun tu nasemturudj a ku sikatagaljan imaza, pasegeljingu

amen.” aya ti Ljaljumeg.

manu kapacun ti Ljaljumeg a pasacadja, izua azua tjaljikedrikedri a
lala, pai vaik timadju a kisusu tuazua lala, matu makatjaitalataladj tua
gipugipu a djalan timadju.

kacuai anga a vaivaik ti Ljaljumeg i djalan, manu pacun timadju tu izua
tjuruvu aravac a namagepugepu a taginaljanan izua, naseljenguaq a
malevaleva a kemakan tiamadju a mapuljat.

pai kipasemalaw ti Ljaljumeg tua kalaingan nuazua taginaljanan, sa
tjaucikel anga timadju tu namakuda a kipaula tua zinaljuman nua
sikatagaljan nimadju, saka kigaung aken tu nu pasegeljingen amen aya ti
Ljaljumeg.

pai paseturudj azua kalaingan katua taqgaljagaljan izua, sa pakacui anga
ti Ljaljumeg tua tjaljayan katua marka kakanen, sa kipacikel anga timadju a
sema tua ginaljan nimadju.

ka djemaljun ti Ljaljumeg itua ginaljan nimadju, maleva aravac a
marka tagaljagaljan, ayatua izuanga a kanen, saka mapasegeljing anga
tiamdju a kemasi tua culjan katua kipaula. pai sa patjatju givuivu a “tisun a
tja sinika magati a valjut, tisun a pinapulugeman, tisun a napasegeljing
tjanuamen” aya mapuljat a tagaljagaljan. saka kemasizua anga a tjaucikel

taicu a ti Ljaljumeg a patje palalaut.



30— i

- -

FERFeFeR %L > bp DlLEEe * Reb > Liksag Pl- Bk
RoWAEFR LR F AL EFHEE ERFIe LA
FrRRE o GRS A RERE AT LS S Ee AL o
AR B WA AL B ER S AR 5 B

i o

AN



